
Bhavna to bhakti hai, bhavna balwaan hai,
Bhavna se khel na re, bhavna Bhagwan hai,
Bhavna to bhakti hai.

Bhavna se Ram chaudah saal jungle mein rahe,
Bhavnawash Krishna Radhe Rani ke vash mein rahe,
Bhavna se lipt hote bhaktimay Hanuman hai,
Bhavna to bhakti hai.

Bhav se badhkar jahaan mein dooji na saugaat hai,
Bhavna se khel karna dusht ki aukaat hai,
Bhavna se khelta wo aadmi shaitaan hai,
Bhavna to bhakti hai.

Bhavna hi Kauravon ke naash ka kaaran bani,
Valmiki ki kalam se dekho Ramayan bani,
Bhavna ke bin adhoora har koi insaan hai,
Bhavna to bhakti hai.

Jaisi teri bhavna hai, waisa tu phal paayega,
‘Harsh’ kaante boyega to kaise kaliyan paayega,
Aadmi ki zindagi mein bhavna pradhan hai,
Bhavna to bhakti hai.

